
ՀԻՄՆԱՎՈՐՈՒՄ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2021 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2020 ԹՎԱԿԱՆԻ ԴԵԿՏԵՄԲԵՐԻ 30-Ի N 2215-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

     1. Իրավական ակտի ընդունման անհրաժեշտությունը.
	Սույն որոշման նախագծի ընդունումը պայմանավորված է 2021 թվականի ընթացքում «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության (այսուհետ նաև՝ կազմակերպություն) գործունեության արդյունքում տարեսկզբից կուտակված կրեդիտորական պարտքերը, ինչպես նաև կազմակերպության աշխատողների դեկտեմբեր ամսվա աշխատավարձը վճարելու բավարար ֆինանսական միջոցների բացակայությամբ:
     2. Ընթացիկ իրավիճակը և խնդիրները.
      ՀՀ կրթության, գիտության, մշակույթի և սպորտի նախարարության և  «Հայաստանի ազգային ֆիլհարմոնիկ նվագախումբ» ՊՈԱԿ-ի միջև 01.02.2021 թ.                     N ՄՇԴ-02 դրամաշնորհի տրամադրման պայմանագրով կազմակերպությանը հատկացվել է 894.696.3 հազար ՀՀ դրամ՝ «Հայաստանի ազգային ֆիլհարմոնիկ նվագախումբ» ՊՈԱԿ-ի բնականոն ստեղծագործական գործունեությունը պատշաճ ապահովելու համար: 2021 թվականին Հայաստանի ազգային ֆիլհարմոնիկ նվագախումբը հանդես է եկել բազմաթիվ մեծ կտավի սիմֆոնիկ ստեղծագործություններով, որոնց կատարման համար անհրաժեշտ է եղել հրավիրյալ երաժիշտների ներգրավումը: Միևնույն ժամանակ նվագախումբը տարվա ընթացքում համագործակցել է միջազգային հեղինակություն ունեցող անվանի արտիստների հետ, որոնց ավիատոմսերի, գիշերավարձի և հոնորարի ծախսը գերազանցել է 2021 թվականի համար նախատեսված գումարները: 2021 թվականի հոկտեմբեր ամսին Հայաստանի ազգային ֆիլհարմոնիկ նվագախումբն իր մեծ կազմով հյուրախաղերով հանդես է եկել Իտալիայի և Չեխիայի հանրապետություններում՝ մասնակցելով հեղինակավոր «Մոռավիան աշուն» փառատոնի եզրափակիչ համերգին, ինչպես նաև համերգային ծրագրով ելույթ է ունեցել Իտալիայի Նախագահի նստավայր Քուիրինալի պալատում և «Վերդի» օպերային թատրոնում: Նվագախմբի նշված շրջագայությունները ևս առաջ են բերել լրացուցիչ չծրագրած ծախսեր՝ կապված ապահովագրության, ՊՇՌ թեստավորման, ավիատոմսերի ձեռքբերման և լրացուցիչ հոնորարների վճարման հետ: Բացի այդ, համավարակի պայմաններում Հայաստանի ազգային ֆիլհարմոնիկ նվագախմբի համերգների տոմսերը վաճառվել են ոչ ամբողջությամբ։ Միևնույն ժամանակ ՀՀ առողջապահության նախարարի 2020 թվականի օգոստոսի 04-ի թիվ 17-Ն հրամանի N 21 հավելվածով նախատեսված կանոնների պահպանման արդյունքում համերգների ժամանակ վաճառքի են դրվել դահլիճի տոմսերի միայն մի մասը։ 2021 թվականի ընթացքում ՀՀ ԿԳՄՍ նախարարության հանձնարարականների հիման վրա «Հայաստանի ազգային ֆիլհարմոնիկ նվագախումբ» ՊՈԱԿ-ը «Արամ Խաչատրյան» համերգասրահը վարձակալության է հանձնել ինքնարժեքով, շատ դեպքերում նաև կիրառելով 0 գործակից, ինչի արդյունքում կազմակերպությունը չի ստացել ակնկալվող եկամուտներ կամ ավելին՝ կրել է ֆինանսական զգալի կորուստներ, քանի որ համերգասրահում իրականացվող յուրաքանչյուր միջոցառման հետ կապված կազմակերպությունը կատարում է մի շարք պարտադիր ծախսեր:
    3. Կարգավորման նպատակը և բնույթը.
     Ապահովել «Հայաստանի ազգային ֆիլհարմոնիկ նվագախումբ» պետական ոչ առևտրային կազմակերպության աշխատողների դեկտեմբեր ամսվա աշխատավարձի, ինչպես նաև կազմակերպության կրեդիտորական պարտքերի վճարումը:

    4. Նախագծի մշակման գործընթացում ներգրավված ինստիտուտները և անձինք
	Իրավական ակտի նախագիծը մշակվել է Հայաստանի Հանրապետության կրթության, գիտության, մշակույթի և սպորտի նախարարության մասնագետների կողմից:



    5. Իրավական ակտի կիրարկման դեպքում ակնկալվող արդյունքը. 
Որոշման ընդունման արդյունքում հնարավոր կլինի ապահովել «Հայաստանի ազգային ֆիլհարմոնիկ նվագախումբ» ՊՈԱԿ-ի աշխատակիցների դեկտեմբեր ամսվա աշխատավարձի վճարումը, ինչպես նաև հնարավոր կլինի մարել տարեսկզբից կուտակված կազմակերպության կրեդիտորական պարտքերը:
    6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման ընդունման կապակցությամբ Հայաստանի Հանրապետության պետական կամ տեղական ինքնակառավարման մարմնի բյուջեում եկամուտների և ծախսերի ավելացում կամ նվազեցում չի առաջանում:
    7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:


     8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026 թթ. Ծրագիր, ոլորտային և/կամ այլ ռազմավարություն»
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում, Հայաստանի Հանրապետության կառավարության 2020 թվականի դեկտեմբերի 30-ի N 2215-Ն որոշման մեջ  փոփոխություններ կատարելու մասին Հայաստանի Հանրապետության կառավարության որոշման նախագիծը բխում է Հայաստանի Հանրապետության կառավարության 2021 թվականի «Հայաստանի Հանրապետության կառավարության ծրագրի մասին» 2021 թվականի օգոստոսի   18-ի N 1363-Ա որոշման 4.9 կետից  «Մշակույթ» բաժնի 1-ին մասի 6-րդ ենթակետից.
6. կազմակերպությունների գործունեության արդյունավետության որակական և քանակական չափորոշիչների մշակում:
9. Այլ տեղեկություններ.
Որոշման նախագծի ընդունումը հաստատված արդյունքային ցուցանիշների փոփոխություններ չի առաջացնում:  
















